
PREDMET: Amandmani Vlade Kantona Sarajevo na prijedlog Zakona o komunalnim taksama 
 
 U skladu sa članom 151. Poslovnika Skupštine Kantona Sarajevo („Službene novine 
Kantona Sarajevo broj: 41/12 - Drugi novi prečišćeni tekst, 15/13, 47/13, 47/15 i 48/16), Vlada 
Kantona Sarajevo na 62. sjednici (nastavak) održanoj dana 31.01.2022. godine, zauzela je stav i 
podnosi sljedeće amandmane na prijedlog Zakona o komunalnim taksama, i to: 
 

A M A N D M A N  1 
 

U Prijedlogu Zakona o komunalnim taksama, u članu 2. stav (1) iza tačke b) dodaje se nova tačka c) 
koja glasi: 
„ c) poslovni prostor u kojem se priređuju klasične igre na sreću i posebne igre na sreću koje su 
definisane odredbama Zakona o igrama na sreću („Službene novine Federacije BiH“, broj: 48/15 i 
60/15) i njegovim eventualnim izmjenama i dopunama.“ 
Dosadašnje tačke od c) do g) postaju tačke od d) do h). 
 

Obrazloženje 
Vlada predlaže ovaj Amandman jer smatra da se i za poslovne prostore  u kojima se priređuju 
klasične igre na sreću i posebne igre na sreću koje su definisane odredbama Zakona o igrama na 
sreću može utvrditi komunalna taksa. 
Navodimo da je Federalnim Zakonom o igrama na sreću članom 4. decidno definirano koje igre na 
sreću se smatraju klasičnim, a koje posebnim igrama na sreću. 
 

A M A N D M A N 2 
 
U članu 4. stav (1) mijenja se i glasi : 
„ (1) Pravna i fizička lica koja obavljaju djelatnost na osnovu odobrenja nadležnog organa dužna su 
na ulazu u ograđeni poslovno-proizvodni prostor ili na ulazu u poslovni objekat ili na ulazu u 
poslovni prostor gdje obavljaju poslovnu djelatnost istaknuti naziv firme.“ 
 

Obrazloženje 
Vlada podnosi ovaj Amandman radi jasnije primjene odredbe iz člana 4. stav (1) na koju su 
ukazivali i poslodavci. 

A M A N D M A N 3 

 
U članu 7. stav (1) tačka e) riječi : „tač. a), d) i e)“ zamjenjuju se riječima „tač. a) i f)“ 
 

Obrazloženje 
Vlada podnosi ovaj Amandman jer se u članu (2) stavu (1) dodaje nova tačka c) i redoslijed ostalih 
tačaka se mijenja. 
 

A M A N D M A N 4 
 
U članu 11. iza stava (1) dodaje se novi stav (2) koji glasi: 
 „(2) Izuzetno od stava (1) ovog člana prijava za razrez takse iz člana 10. ovog zakona za 2022. 
godinu podnosi se do kraja marta 2022. godine, prema stanju na dan prvog januara 2022. godine.“ 
Dosadašnji st. (2) i (3) postaju st. (3) i (4). 
U stavu (3)  iza  riječi: „(g)“ dodaje se riječ „i h)“ i na kraju teksta iza rječi „mjestima.“ dodaju se 
riječi  „ i za poslovni prostor u kojem se priređuju klasične igre na sreću i posebne igre na sreću 
koje su definisane odredbama Zakona o igrama na sreću.“ 
 

Obrazloženje 
Vlada predlaže ovaj Amandman jer smatra da je u 2022. godini  rok za podnošenje prijave za razrez 
takse za istaknutu firmu i držanje sredstava za igru i igru na sreću (bilijar, automati, fliperi, video 
igre, pikado i aparati za posebne igre na sreću) do kraja februara kratak, obzirom da se zakon donosi 
krajem januara 2022.g., a da je općinskim vjećima dat rok do 30 dana od dana stupanja na snagu 
zakona  da utvrde kriterije i visinu komunalne takse. 
U stavu (3) potrebno je dodati tačku h) i dodati tekst „i za poslovni prostor u kojem se priređuju 
klasične igre na sreću i posebne igre na sreću koje su definisane odredbama Zakona o igrama na 
sreću.“, jer se u članu 2. dodaje tačka c). 
 

A M A N D M A N 5 
 
U članu 12. stav (2) iza riječi „g)“ dodaje se riječ „h)“ 
 

Obrazložene 
Vlada podnosi ovaj Amandman jer se u članu (2) stav (1) dodaje nova tačka c) i mijenja se 
redoslijed tačaka do tačke h). 
 

A M A N D M A N 6. 
 

U članu 13. stavu (1) iza riječi: „g)“ dodaje se riječ „i h)“ 
 

Obrazloženje 
Vlada podnosi ovaj Amandman jer se u članu (2) stav (1) dodaje nova tačka c) i mijenja se 
redoslijed tačaka do tačke h).   

 
A M A N D M A N 7 

 
U članu 18. stav (1) iznos „10.000 KM“  zamjenjuje se iznosom „5.000 KM“. 
U članu 18. stav (2) iznos „2.000 KM“ zamjenjuje se sa iznosom „1.000 KM“. 
 
 
 
 



 
 

Obrazloženje 
Vlada podnosi ovaj Amandman jer smatra da je iznos od 10.000 KM za prekršaje za pravno lice iz 
člana 18. stav (1) i iznos od 2.000 KM za prekršaje za odgovorno lice u pravnom licu iz stava (2), 
previsok. 
 

A M A N D M A N  8 
 

U članu 19. stav (1) iznos „3.000 KM“ zamjenjuje se iznosom „ 1.500 KM“. 
 

Obrazloženje 
Vlada podnosi ovaj Amandman jer smatra da je iznos od 3.000 KM za prekršaje  iz člana 19. stav 
(1) previsok. 
 

         
          P R E M I J E R 

 
               Edin Forto 
 
 
 
 
 
 
 
 
 
 
 
 
 
 
 
 
 
 
 
 
Dostaviti:  
1. Predsjedavajući Skupštine Kantona Sarajevo, 
2. Zamjenicima predsjedavajućeg Skupštine Kantona Sarajevo (3x), 
3. Skupština Kantona Sarajevo, 
4. Sekretar Skupštine Kantona Sarajevo, 
5. Premijer Kantona Sarajevo, 
6. Ministarstvo finansija Kantona Sarajevo, 
7. Evidencija, 
8. A r h i v a. 

